
Advertiment alla giuventüna.

Tü stos pensar, mai imblidar,
0 cara giuventüna,

Ch' a geniturs tias errurs
Fan granda grevadüna.

Suvent ttt vas, in locs ttt stas,
Che sun sventüra tia;

Vol solazzar e pauc be far,
Sche vas per nauscha via.

Per munts e valls, sco tants cristalls,
Ti sun las reits tendidas;

Non das adatg e vas bufatg,
Ün inimitg indridas.

II bab del mal e tot scandal
Eis la pttltruneria;

0 quant patir e quant soffrir
Be ven da questa via!

Vol festegiar, pauc lavurar
E bein mangiar e beiber;

Suvent te vêr ün sa goder
Divertiments del Scheiver.

Parend perfetgs ils blers deletgs,
Suvent a quels te rendas;

Ma vol mirar e ponderar,
Per pauc, fitg pauc te vendas.

Vol tü saver tiu sanct dover,
Tti dar stos granda stenta

D' adtina far, desiderar
Tot quei, ch' il mal fugenta.

Tgi po mentir, il vêr disdir,
Eis cert sün nanscha scala;

Tü mi pos crêr, quei sa pilver
Menar be alla mala.

¦Sinceritad e la verdad
Te rendan fortunada,

Mensögnas dir, mi crei, il pir
Te far sa disgraziada.

Tii stos temer e mai goder
Ils friits da furberias;

Tot ingannar te sto menar
Be per las nauschas vias.

Cun lavurar e te stentar
II meglier te pertgüras

Da tentaziun e perdiziun
E bein er da sventtiras.

Te meglürar te stos laschar
Dals plaids d' experienza;

Divertiments sun tentaments
Da nauscha influenza.

Restand prudent et innocent,
Has semper buna luna;

Sincer il vêr semper voler
Te meina a fortuna. —

B.

<-W~


	Advertiment alla giuventüna

